
Татар гомуми белем бирү оешмаларында укучылар өчен татар әдәбиятыннан 

олимпиада сораулары  

(мәктәп туры, 2015-2016 уку елы)7 нче сыйныф 

Башкару вакыты – 90 минут 

Гомуми балл - 100 

 

I. Әдәбият теориясенә караган биремнәр. 

 

1. Әлеге билгеләмәне дәвам итеп языгыз. (20  балл)    

Дастан ул –.... яки Бәет ул – 

 

2. Дастан яки бәет жанрына мисаллар китерегез һәм аларның берсе нигезендә 

жанрның сыйфатларын билгеләп языгыз. (20 балл) 

 

II. Әдәби иҗатка караган биремнәр. 

1. Әлеге өзекләр алынган әсәрләрнең исемнәрен һәм авторларын 

билгеләгез (теге яки бу төркемне үзегез сайлый аласыз): (10 балл) 

“Көннәрдән бер көнне боларның игезәк ир балалары булды.”  

“Ул миңа саплы калач китерә. Аннары миңа читек китерә.” 

 “Башлыйк әле сүзне Карәхмәт илә.” 

 

“Борын үткән заманда, Болгар белән Сарайда...” 

“Ишеттем мин кичә: берәү җырлый...” 

“Бу куркыну аны тәмам калтыратып ташласа да, озакка бармады, чөнки 

әткәсе аңарга әнкәсенең кунакта гына икәнен ышандырган иде.” 

 

2. Г.Исхакыйның “Кәҗүл читек” яки Ш.Камалның “Акчарлаклар” әсәрләрендә 

образларны төкемнәргә бүлеп языгыз: (10 балл) 

Төп герой: 

Ярдәмче герой: 

Эпизодик герой: 

Җыелма образ: 

Табигать образлары: 

 

3. Н.Думавиның “Яшь ана” хикәясендә тарак яки Г.Исхакыйның “Кәҗүл 

читек” әсәрендә читек образларының әсәрдәге вазифаларын ачыклап  языгыз, 

авторлар аларга нинди мәгънәләр сала? (10 балл) 

 

III. Иҗади эш. (30 балл) 

 

1. Егет кешегә җитмеш... мәкален дәвам итеп бетерегез һәм шуңатаянып, 

үз тормышыгыздагы берәр вакыйга хакында кечкенә генә хикәя языгыз.  

 

 
 


